Dispozitiv Odluke objavljen u ““Sluzbenom glasniku BiH” broj 28/17, od 18.04.2017.

Na osnovu c¢lana 4.8. Zakona o prijenosu, regulatoru i operatoru sistema elektri¢ne energije u
Bosni i Hercegovini (“Sluzbeni glasnik BiH”, br. 7/02, 13/03, 76/09 i 1/11) i €l. 6. 1 7. Pravilnika

o tarifnom postupku (“Sluzbeni

glasnik BiH”,

broj 44/05),

rjeSavaju¢i po zahtjevu

Elektroprijenosa Bosne i Hercegovine a.d. Banja Luka, broj: 76-U-16/16 od 3. novembra 2016.
godine, na sjednici Drzavne regulatorne komisije za elektricnu energiju odrzanoj 3. aprila 2017.
godine, donijeta je

ODLUKA

1.  Elektroprijenosu Bosne i Hercegovine se odreduje potrebni godiSnji prihod za 2017.
godinu u iznosu od 107.475.788 KM.

2. Utvrduju se tarife za usluge prijenosa elektricne energije (mrezarina), kako slijedi:

dio prijenosne mrezarine koji se odnosi na energiju iznosi 0,578 feninga/kWh,

dio prijenosne mrezarine koji se odnosi na snagu iznosi 1,472 KM/KW.

3. Potrebni godisnji prihod za 2017. godinu se odobrava u strukturi i iznosima navedenim u
tre¢oj koloni sljedece tabele:

TroSkovi i prihodi (KM) Zahtjev Odobreno Indeks (3/2)
1 2 3 4
Tro8kovi materijala i rezervnih dijelova 4.800.000 3.450.000 0,719
TroSkovi usluga 5.500.000 4.900.000 0,891
TroSkovi radne snage 57.105.500 55.587.593 0,973
Amortizacija 54.799.058 54.799.058 1,000
TroSkovi kamata 2.031.188 2.031.188 1,000
Ostali troSkovi 5.160.000 5.160.000 1,000
Ostali i vanredni rashodi 895.000 895.000 1,000
Regulatorna naknada 1.339.000 1.339.000 1,000
A. Ukupno troskovi i rashodi 131.629.746 128.161.839 0,974
Bruto dobit 2.195.000 2.195.000 1,000
B. Ukupno troskovi i bruto dobit 133.824.746 130.356.839 0,974
1. Prihod od ITC mehanizma 4.040.184 3.780.000 0,936
2. Prihod od dodjele prekograni¢nih kapaciteta 2.100.000 3.000.000 1,429
3. Ostali prihodi (donirana sredstva) 2.174.776 2.174.776 1,000
4. Prihod od prikljucka 4.000.000
5. Finansijski prihod 2.588.400 3.000.000 1,159
6. Prihod po osnovu dobiti iz kapitala 6.926.275
C. Potrebni prihod (B-1-2-3-4-5-6) 122.921.386| 107.475.788 0,874
Energija preuzeta iz prijenosnog sistema (kWh)|11.618.937.161|12.090.195.173 1,041
Snaga preuzeta iz prijenosnog sistema (KW) 25.550.000
Tarifa — energija (fening/kWh) 0,578
Tarifa — snaga (KM/kW) 1,472

4.  Nezavisni operator sistema u BiH i Elektroprijenos BiH duZni su da po isteku svakog
kalendarskog mjeseca, u saradnji sa vlasnicima licence za distribuciju elektri¢ne energije,
kupcima koji su direktno prikljueni na prijenosni sistem i vlasnicima licence za
proizvodnju elektri¢ne energije koji posjeduju proizvodne objekte priklju¢ene na prijenosni
sistem, saCine izvjeStaj o energetskim veli¢inama u svim taCkama preuzimanja iz
prijenosnog sistema.

5. Na osnovu izvjestaja iz prethodne tacke ove odluke, za kupca priklju¢enog na prijenosni
sistem, usluge prijenosa elektri¢ne energije fakturiraju se njegovom snabdjevacu, a za
kupca priklju¢enog na distributivni sistem operatoru distributivnog sistema (ODS),
odnosno pravnom licu u okviru kojeg ODS djeluje. Usluge prijenosa elektri¢ne energije za
proizvodaca koji preuzima elektricnu energiju iz prijenosnog sistema fakturiraju se
licenciranom proizvodacu, odnosno pravnom licu u okviru kojeg proizvodac¢ djeluje.

6.  Za energiju preuzetu u pumpnom nacinu rada, proizvodacima se ne naplacuje tarifa za
usluge prijenosa elektri¢ne energije.

7.  Tarife odredene ovom odlukom se koriste prilikom odredivanja tarifa/cijena za krajnje
kupce, prema strukturi tarifnih elemenata u okviru pojedinih kategorija potrosnje.

8.  Ova odluka stupa na snagu danom donosenja, a primjenjuje se od 1. maja 2017. godine.

Dispozitiv odluke objavljuje se u “Sluzbenom glasniku BiH”, sluzbenim glasilima entiteta
1 Br¢ko Distrikta Bosne 1 Hercegovine.

Obrazlozenje

Uspostava Kompanije za prijenos elektricne energije u Bosni 1 Hercegovini omogucena je
donoSenjem Zakona o prijenosu, regulatoru i operatoru sistema elektricne energije u Bosni i
Hercegovini (“Sluzbeni glasnik BiH”, br. 7/02, 13/03, 76/09 i 1/11) i Zakona o osnivanju
Kompanije za prijenos elektricne energije u Bosni i Hercegovini (“Sluzbeni glasnik BiH”, br.
35/04 i 76/09).

Elektroprijenos Bosne i Hercegovine a.d. Banja Luka (u daljem tekstu: Kompanija) vlasnik je
licence za obavljanje djelatnosti prijenosa elektricne energije, u skladu sa odlukom Drzavne
regulatorne komisije za elektricnu energiju (u daljem tekstu: DERK), broj: 05-28-12-341- 20/12
od 17. januara 2013. godine (“Sluzbeni glasnik BiH”, broj 5/13).

Kompanija se shodno Clanu 12. Metodologije za izradu tarifa za usluge prijenosa elektricne
energije, nezavisnog operatora sistema i pomoc¢ne usluge — Preciséeni tekst (“Sluzbeni glasnik
BiH”, br. 93/11, 61/14 i 95/16- u daljem tekstu: Tarifna metodologija), finansira iz pruzanja
usluga kupcima i proizvodacima, koje obrac¢unava i fakturira po odobrenoj mrezarini i iz drugih
izvora, kao $to su naknade za prikljucak na prijenosnu mrezu.

Kompanija je podnijela zahtjev za odobravanje tarifa, broj: 76-U-16/16 od 3. novembra 2016.
godine, zaprimljen 9. novembra 2016. godine pod brojem: 04-28-5-333/16. Zahtjev je podnijet
na obrascima propisanim Odlukom o odredivanju obrazaca za dostavljanje podataka u tarifnom
postupku (“Sluzbeni glasnik BiH”, broj 44/05), sa potrebnim prilozima.

U skladu sa ¢l. 4. 1 9. Pravilnika o tarifnom postupku, iskazani podaci moraju biti jasno izlozZeni,
tako da omogucavaju njihovu potpunu identifikaciju i moraju pruziti dovoljno informacija da bi
se mogla donijeti odluka.

Razmatranje zahtjeva za tarife kroz postupak odobravanja tarifa u najve¢oj mogucoj mjeri mora
ispoStovati osnovna nacela koja propisuju da ¢e tarife biti pravedne i razumne, ravnopravne,
zasnovane na objektivnim Kkriterijima, zasnovane na opravdanim troSkovima i odredene na
transparentan nacin. Podnosilac zahtjeva za odobrenje tarife duzan je dokazati da predlozena
tarifa ispunjava zahtjeve iz zakona BiH i pravila i propisa DERK-a.

Kompanija u svom zahtjevu za odobrenje prihoda i rashoda za 2017. godinu traZi izmjenu tarifa
za usluge prijenosa elektricne energije, te predlaze prosjecnu tarifu za prijenos elektri¢ne
energije (prosje¢nu mrezarinu) u iznosu od 1,058 feninga/kWh. Potrebni prihod Kompanije u
2017. godini koji bi se trebao obezbijediti primjenom tarife za usluge prijenosa elektricne
energije iznosi 122.921.386 KM.

Kompanija u zahtjevu navodi osnovne pristupe i €injenice kojima se rukovodila kod definiranja
zahtjeva za tarifu za 2017. godinu:

“a) Ukupna sredstva za investicije su rasporedena na konkretne objekte iz Plana investicija za
period 2016-2018. godina.

b) Troskovi investicija iz vlastitih sredstava i za 2017. godinu, jednaki su troskovima raspoloZive
amortizacije Kompanije za 2017. godinu, (amortizacija Kompanije umanjena za otplatu glavnice
kredita), odnosno ne planira se novo kreditno zaduzenje za investicije ni u 2017. godini.

¢) Kompanija je uradila Plan poslovanja za period 2016-2018. godina postujuci vazecu tarifu.

d) Nakon sto se provede tarifni postupak i odredi nova tarifa za 2017. godinu, Kompanija ce
napraviti rebalans Plan poslovanja za 2017. godinu.

e) Obim prenesene elektricne energije na mrezi prenosa planiran za 2017. godinu, je
11.618.937.161 kWh. Podatak je preuzet od NOS BlH-q, a isti je koristen kod utvrdivanja tarife
za rad NOS BiH-a za 2017. godinu.

f) Ukupno planirani rashodi za2017. godinu, povecani su u odnosu na rashode koji su ocijenjeni
za 2016. godinu, kao i u odnosu na odobrene ukupne rashode od strane DERK-a za 2015.
godinu.

g) Kompanija je planirala troSkove materijala u 2017. godini u iznosu odobrenih od strane
DERK-a za 2015. godinu, tj. 4.800.000 KM.

h) Iznos troSkova proizvodnih usluga u 2017. godini, planiran je u istom iznosu u odnosu na
odobreni od strane DERK-a za 2015. godinu, tj. 5.500.000 KM.

i) Nakon izvrsenih analiza troskova radne snage Kompanije za 2017. godinu, utvrdeno je da
iznos koji je odobren za 2015. godinu, nije dovoljan za pokrice istih troskova u 2017. godini.
Razlog za to je u cinjenici Sto je u 2016. godini, doslo do izmjene zakonskih i podzakonskih
propisa iz oblasti poreza na dohodak u Federaciji BiH. Konkretnije obrazlozenje navedenih
Cinjenica dato je u prilozenoj Analizi uticaja predloZene tarife na poslovanje regulisane
Kompanije i njene kupce. Iz navedenih razloga, trazimo povecanje troskova radne snage za 2,73
% vece u odnosu na tarifno odobrene za 2015. godinu, odnosno u iznosu od 57.105.500 KM.

J) TroSkovi amortizacije za 2017. godinu, planirani su sa povecanjem od 18,34% u odnosu na
odobreni iznos za 2015. godinu, tj. u iznosu od 54.799.058 KM. Pored toga, ocijenjena
amortizacija za 2016. godinu je za 14,57 % vecéa od odobrenog iznosa za 2015. godinu, i iznosi
53.054.734 KM. Ovaj troSak je u 2015. i 2016. godini ostvaren u znatno vecem obimu od
odobrenog, zbog cinjenice da su u 2015.godini proknjiZeni efekti procjene imovine Kompanije,
kao Sto je navedeno u priloZzenoj Analizi uticaja predlozene tarife na poslovanje regulisane
Kompanije i njene kupce.

k) Planirani troskovi kamata su manji od odobrenih od strane DERK-a za 2015.godinu, kao i od
ocijenjenih za 2016. godinu.

1) Ukupan prihod koga treba obezbijediti za Kompaniju (da bi se pokrili troskovi) za 2017.
godinu bez dobiti su 131.629.746 KM.

m) Ukupan prihod Kompanije za 2017. godinu, uveéan za planiranu dobit iznosi 133.824.746
KM.

n) Navedeni ukupan prihod se umanjuje za iznos prihoda ostvarenog po osnovu ITC-a u
planiranom iznosu od 4.040.184 KM.

0) Ukupan prihod se umanjuje za prihod od prekograni¢nih kapaciteta u iznosu od 2.100.000
KM.

p) Ukupan prihod se umanjuje za planirani iznos ostalih prihoda (donirana sredstva) od
2.174.776 KM.

r) Ukupan prihod se umanjuje za rashode od finansiranja u iznosu od 2.588.400 KM.

s) Potreban prihod Kompanije u 2017. godini, umanjen za naprijed navedene prihode u
konkretno navedenim iznosima obezbijediti primjenom tarife za usluge prenosa elektricne

energije na potrosnju energije potrosaca koji preuzimaju energiju sa elektroprenosne mreze u
BiH u iznosu od 122.921.386 KM

t) U troskovima Kompanije za 2017. godinu nije ukljucen porez - PDV.”.

DERK je izvrsio temeljit pregled dokumentacije Kompanije, pa se u nastavku tarifnog postupka
moglo pristupiti ocjeni svih podnijetin dokaza uz pridrzaj prava DERK-a da trazi dodatne
podatke i informacije kada to bude smatrao potrebnim.

Zahtjev Kompanije je rjesavan provodenjem postupka formalne javne rasprave, u svemu prema
odredbama Pravilnika o javnim raspravama (“Sluzbeni glasnik BiH”, broj 38/05), prema ¢ijoj je
odredbi ¢lana 45. DERK kratkom obavijes¢u u dnevnim novinama i na svojoj internet stranici
upoznao javnost sa sazetkom podnijetog zahtjeva i mogucno$c¢u zainteresiranih lica da se
neposredno upoznaju sa zahtjevom i upute pismene komentare u vezi sa predmetom tarifnog
postupka. Obavijest za javnost je pozvala i lica zainteresirana da u postupku formalne javne
rasprave ucestvuju kao umjesaci i da prethodno pismeno dokazu svoj interes, te najavila
odrzavanje formalne javne rasprave o zahtjevu.

Nakon dostavljanja zahtjeva za stjecanje statusa umjeSaca, kako bi sasluSao svjedocenja o
njihovim pozicijama i interesima, DERK je zakljuckom broj: 04-28-5-333-15/16 od 15.
decembra 2016. godine dozvolio u¢esc¢e u postupku u svojstvu umjesaca slijede¢im subjektima:
“Aluminij” d.d. Mostar, JP “Elektroprivreda Bosne i Hercegovine” d.d. Sarajevo, MH

“Elektroprivreda Republike Srpske”, Mati¢no preduzece, a.d. Trebinje, JP “Elektroprivreda
Hrvatske zajednice Herceg Bosne” d.d. Mostar i R-S Silicon d.o.o Mrkonji¢ Grad. Umje$aci nisu
koristili pravo da izvrse neposredan uvid u cjelokupnu dokumentaciju zahtjeva.

Pripremna rasprava o podnijetom tarifnom zahtjevu NOS-a BiH odrzana je 20. decembra 2016.
godine u Tuzli. Na pripremnoj raspravi je utvrdena lista pitanja koje je trebalo raspraviti i tok
formalne javne rasprave. Na formalnoj javnoj raspravi odrzanoj 27. decembra 2016. godine,
strane u postupku su prezentirale svoje dokaze kako bi se utvrdile sve relevantne Cinjenice.
Obradeno je svako od pitanja sa utvrdene liste i to sukcesivno odgovorom podnosioca zahtjeva i
komentarima na iste od strane umjesaca i voditelja postupka.

Izvjestaj voditelja postupka opisuje tok postupka, ponudene dokaze i utvrdene cCinjenice,
relevantne pravne odredbe i preporuku ¢lanovima Komisije (u daljnjem tekstu: Komisija) i
dostavljen je stranki u postupku aktom DERK-a, broj: 04-28-5-333-15/16 od 13. januara 2017.
godine, te umjeSacima kojima je takav status pravovaljano priznat. Analiza troSkova i prihoda,
izlozena u izvjestaju voditelja potvrduje, odbija ili prilagodava pojedinacne stavke, velicine ili
metode koriStene za pripremu prijedloga tarife, u skladu sa diskrecijskim pravima DERK-a u
tarifnom postupku.

Izvjestaj treba da pruzi razumnu osnovu Komisiji da na predo¢enim podacima, argumentima i
pojasnjenjima, te komentarima Kompanije broj: 06-421/17 od 20. januara 2017. godine datim na
prijedlog ovog izvjestaja, kao 1 komentarima umjeSaca u postupku, nakon §to ih sve pazljivo
razmotri i procijeni, donese svoju kona¢nu odluku o podnijetom zahtjevu.

Komisija, dakle, mora usmjeriti svoja razmatranja na sve elemente u troskovnoj strukturi koje je
isticao podnosilac zahtjeva, analizu troskova i prihoda izlozenu u izvjestaju voditelja postupka,
kao 1 komentare umjesaca podnesenih u toku cijelog postupka, te cjelovitom opservacijom
odluciti o podnijetom zahtjevu. Slijede¢i takve obaveze, Komisija izlaze sljedeéa svoja
stanovista:

Po osnovu troska materijala Kompanija u zahtjevu navodi iznos od 4,8 mil. KM sto je za 60 %
vise od procjene realizacije u 2016. godini, odnosno 40 % viSe u odnosu na ostvarenje iz 2015.
godine. Na formalnoj javnoj raspravi Kompanija je zahtijevani iznos obrazlagala ¢injenicama da
su u proteklom periodu troSene stare zalihe u cilju njihovog smanjenja, te stalno prisutnu
problematiku procesa javnih nabavki. Nekoliko posljednjih godina prisutna je znatno niza
realizacija ovog troska od odobrenih iznosa na $ta su ukazivali i umjesaci na samoj raspravi, te je
odredivanju ovog troSka pristupljeno sa narocitim oprezom. Uzimajuci u obzir ostvarene i
odobrene veli¢ine u dosada$njem periodu, te iznijetu argumentaciju u okviru postupka, Komisija
odobrava iznos od 3.450.000 KM za troSkove materijala.

U okviru troskova usluga Kompanija je zahtijevala iznos od 5.500.000 KM, S$to je identican
iznos odobrenom u prethodnom tarifnom postupku. Sli¢cno kao i kod troSkova materijala,
uocljivo je da je realizacija posljednjih godina niza od odobrenih vrijednosti.

Kroz pitanja na formalnoj javnoj raspravi umjes$a¢i su smatrali upitnom opravdanost trazenog
iznosa ovog troska pozivajuci se na zaposljavanje velikog broja novih zaposlenika kao argument.
Kompanija u svom odgovoru navodi: “Usluge trecih lica se odnose na usko specijalizovane
poslove za koje nemamo adekvatnu radnu snagu. Ovaj trosak se ne povecava”.

lako Kompanija ne predvida porast troSkova usluga u odnosu na odobrene vrijednosti,
dosadasnja realizacija ukazuje na precijenjeno planiranje, te se ovaj trosak za 2017. godinu
priznaje u iznosu od 4.900.000 KM.

Po osnovu ostalih troSkova Kompanija je u svom zahtjevu navela iznos od 5,16 mil. KM koliko
iznosi i procjena ostvarenja za 2016. godinu. U posljednjih nekoliko godina primjetan je rast ove
grupe troSkova prouzrokovan prvenstveno iznosima komunalnih taksi koje Kompanija placa
jedinicama lokalne samouprave (op¢inama) na ¢ijem podru¢ju se nalaze njena stalna sredstva
(dalekovodi i transformatorske stanice). Uvazavajuéi Cinjenicu da Kompanija Kkoristi sva
raspoloZiva pravna sredstava da ospori uvodenje ove vrste javnih nameta, te da Kompanija
realno ne moZe znacajnije uticati na iznos istih, predlaze se odobrenje ovog troska u iznosu od
5.160.000 KM.

Na ime ostalih i vanrednih rashoda Kompanija je trazila 895.000 KM, dok je za 2015. godinu
DERK odobrio za ovu grupu troskova iznos od 1.000.000 KM. U prethodnim godinama
uocavaju se dva znatna odstupanja u ostvarenju ovih troSkova i to za 2011. godinu kada je
izvrSena isplata troSkova po osnovu sudskih presuda po tuzbi zaposlenika i 2015. godine zbog
rashoda po osnovu ispravke vrijednosti potrazivanja od Aluminija d.d. Mostar, zatim
obezvrjedenja zaliha materijala 1 opreme kao efekat uknjizene procjene imovine Kompanije. U
pogledu ovih rashoda prihvatljiv je prijedlog voditelja postupka da se kao iznos ostalih i
vanrednih rashoda odobri iznos u visini od 895.000 KM.

Trosak radne snage u poslovanju Kompanije je najveéi trosak i njegovo ostvarenje (procjena) za
2016. godinu iznosi 55.905.212 KM. Kompanija je zatrazila odobrenje troSka radne snage u
visini od 57.105.500 KM $to predstavlja poveéanje za 2,7 % u odnosu na odobreni iznos iz 2015.
godine. Kao razlog povecanja Kompanija navodi: “Nakon izvrSenih analiza troSkova radne
snage Kompanije za 2017. godinu, utvrdeno je da iznos koji je odobren za 2015. godinu, nije
dovoljan za pokrice istih troskova u 2017. godini. Razlog za to je u cinjenici Sto je u 2016.
godini, dosSlo do izmjene zakonskih i podzakonskih propisa iz oblasti poreza na dohodak u
Federaciji BiH.”

Od 1. augusta 2015. godine, Kompanija je naknadu za topli obrok sa 15 KM smanjila na 12 KM
po danu, dok je u 2016. godini topli obrok iznosio 8,5 KM. Naknada za regres u 2015. godini je
iznosila 500 KM po zaposleniku a u 2016. godini 600 KM.

Kao i u prethodnim tarifnim postupcima na formalnoj javnoj raspravi pitanje troska radne snage
izazvalo je najviSe paznje umjeSaca koji SU nastojali ukazati da je Elektroprijenos BiH, ve¢
dostigao i prestigao ostale subjekte iz elektroenergetskog sektora u visini prosjec¢nih primanja.
Kako je to istaknuto na samoj raspravi, a navedeno i u zahtjevu, Kompanija nije zatrazila daljnji
rast primanja svojih zaposlenika, ve¢ iskljucivo dodatna sredstva kako bi se zadrzali postojeci
iznosi zarada uz kompenziranje dodatnih opterecenja nastalih uslijed izmjene zakonskih propisa
iz oblasti poreza na dohodak u Federaciji BiH.

Kompanija odredenim korektivnim mjerama (npr. smanjenje toplog obroka) odrzava troSak
radne snage u granicama odobrenog iznosa §to se moze vidjeti i po prosjecno ostvarenoj neto
zaradi bez naknada po zaposleniku koja je u 2015. godini iznosila 1.780,72 KM, a za prvih 11
mjeseci 2016. godine 1.792,33 KM. Takoder, Kompanija je u 2015. godini primila u radni odnos
31, au 2016. godini 134 zaposlenika. Uvazavajuci naprijed izneseno a narocito nivoe dostignutih

primanja, kao i ¢injenicu da je u Kompaniji na dan 15. decembra 2016. godine zaposleno 1.316
zaposlenika, 29 zaposlenika manje od planiranog broja u 2017. godini, ¢ini se opravdanim za
troSak radne snage za 2017. godinu odobriti iznos identican onom za 2015. godinu, odnosno
55.587.593 KM.

Trosak amortizacije je drugi po veli¢ini troSak u poslovanju Kompanije. U zahtjevu za 2017.
godinu Kompanija planira troSak amortizacije ostvariti u visini od 54.799.058 KM S§to je za
3,3 % viSe od procjene ostvarenja za 2016. godinu (53.054.734 KM). Ovaj porast se opravdava
stavljanjem u upotrebu novoizgradenih postrojenja i opreme.

Kompanija je u 2014. godini izvrSila procjenu vrijednosti imovine, a efekti procjene su
primijenjeni u izvjestajima i bilansima od 1. januara 2015. godine. Procjena imovine rezultirala
je povecanjem imovine Kompanije na vrijednost od 1,17 milijardu KM pri ¢emu je stavka
nekretnine, postrojenja i oprema uvecana sa 595,030 mil. KM na 815,197 mil. KM, odnosno
220,67 mil. KM viSe. Procjena sredstava je inicirana revizorskim izvjeStajem nezavisnog
revizora za 2014. godinu kada je Kompanija dobila misljenje sa rezervom zbog neizvrSene
procjene stalne imovine i zaliha.

Procjena imovine Kompanije je rezultirala znatnim umanjenjem nabavne vrijednosti osnovnih
sredstava i znacajnim porastom sadasnje (neto) vrijednosti imovine nakon izvrSene procjene, $to
je na formalnoj javnoj raspravi impliciralo pitanje valjanosti amortizacijskih stopa koje su se
primjenjivale prije procjene. Rezultat procjene navodi na to da se radilo u ubrzanoj amortizaciji.
Kompanija je to na raspravi ovako obrazlozila: “Povecanje imovine je rezultat utvrdivanja fer
vrijednosti imovine Elektroprenosa na trZistu, razlika je rezultat Sto procjena imovine ove
Kompanije nije radena punih 10 godina, a ne rezultat neadekvatno utvrdenih amortizacionih
stopa kako vi navodite. Razlog povecanja vrijednosti imovine utvrdene procjenom je rezultat
neadekvatno utvrdene vrijednosti imovine prilikom procjene u momentu osnivanja Kompanije,
na koju takode nismo mogli uticati.”

Znatno niza nabavna vrijednost sredstava (oko 958 mil. KM) iskazana nakon procjene imovine u
bilansima (Finansijski izvjestaj za 2015. godinu) Kompanije je bez odgovaraju¢eg obrazlozenja
stopd amortizacije ¢ija vrijednost sada iznosi prosjecno 5,7 %, dok su prije procjene ove stope
iznosile u prosjeku 2,4 %. Na ovaj nacin se sredstva ubrzano amortiziraju, jer je prosjecan
korisni vijek sredstava svega 17 godina, a da Kompanija nema odgovarajuce objasnjenje ovakve
racunovodstvene politike. Pored toga, nakon procjene, pojavljuje se vrlo mala razlika izmedu
sadasnje (neto) vrijednosti (900,8 mil. KM) i nabavne (bruto) vrijednosti sredstava (958,5 mil.
KM), iz cega proizlazi da je stepen otpisanosti osnovnih sredstava svega 6%, dok je prije
procjene stepen otpisanosti iznosio 70 %.

Uz to Sto je procjena imovine rezultirala porastom troska amortizacije, ona je imala odraz i na
prihodovnu stranu kroz iskazanu nerasporedenu dobit po osnovu ukidanja revalorizacijskih
rezervi (dobit iz kapitala) koja je za 2015. godinu iznosila 6.334.668 KM,

S obzirom na dosadasnju praksu i principe kod odobravanja ovog troska, uvazavajuc¢i Cinjenicu
da su efekti procjene imovine uknjizeni u poslovne knjige Kompanije, te ¢injenicu da ¢e uslijed
investicijskog ciklusa do¢i do aktiviranja novih sredstava (postrojenja i opreme) u 2017. godini,
priznaje se troSak amortizacije u nivou zatrazenog odnosno 54.799.058 KM, uz pridrzaj DERK-a
da se dobit iz kapitala tretira kao odbitna stavka u proracunu potrebnog prihoda.

Kompanija je troskove kamata za 2017. godinu planirala u skladu sa otplatnim planom aktivnih
kreditnih zaduzenja. Projekcija ovog troSka iznosi 2.031.188 KM uz prisutnu tendenciju
kontinuiranog opadanja zbog smanjenja obaveza u strukturi pasive Kompanije. U potrebni
prihod Kompanije odobravaju se troskovi kamata, u iznosu jednakom zahtjevu Kompanije, od
2.031.188 KM, a u skladu sa Tarifnom metodologijom, kao trosak duga u okviru prosjecnih
ponderiranih troskova kapitala.

U skladu sa ¢lanom 17. Tarifne metodologije, Kompaniji se kao opravdani troSak priznaje i iznos
od 1.339.000 KM po osnovu obaveze plac¢anja regulatorne naknade u visini propisanoj Odlukom
o utvrdivanju regulatorne naknade za 2017. godinu (“Sluzbeni glasnik BiH”, broj 75/16).

U prethodnom periodu Kompanija je redovno ostvarivala dobit u poslovanju. Kompanija je

uvazavajuéi postignute rezultate u poslovanju u predlozenoj tarifi za 2017. godinu procijenila
dobit u vrijednosti 2.195.000 KM.

DERK ja za 2015. godinu, uzimajuci u obzir vrijednost kapitala Kompanije na dan 31. decembra
2014. godine od 802.462.760 KM, odobrio dobit u iznosu od 2.195.664 KM Sto predstavlja
povrat od 0,27 % na kapital Kompanije. Ukupna vrijednost imovine Kompanije na dan 31.
decembra 2015. godine iznosila je 1,17 milijardu KM sa udjelom stalne imovine od 75 %
(918.584.000 KM) a tekué¢ih sredstava 25 % (251.581.000 KM). Porast aktive od 21,2 % u
odnosu na 2014. godinu je posljedica uknjizenja procjene imovine. Na strani pasive procjena
imovine je rezultirala pove¢anjem kapitala Kompanije na vrijednost 1.016.992.000 KM, od ¢ega
se 228.720.000 KM odnosi na revalorizacijske rezerve i 32.330.000 KM na nerasporedenu dobit
iz prethodnog perioda. Uzimaju¢i u obzir navedeno, za 2017. godinu odobrava se dobit u
zatrazenom iznosu od 2.195.000 KM.

Ispravka vrijednosti potrazivanja od Aluminija d.d. Mostar od 7,56 mil. KM koja je u 2015.
godini knjizena kao rashod, u narednom periodu ¢e se pojaviti kao prihod, uzimajuéi u obzir
sporazum o isplati duga u 48 jednakih rata izmedu Elektroprijenosa BiH i Aluminija. Prema
informacijama sa formalne javne rasprave jedna rata je veé otplacena, a godi$nji prihod
Kompanije po ovom osnovu ¢e iznositi 1,575 mil. KM. Ovaj prihod zbog principa pravi¢nosti
nije tretiran kao odbitna stavka, a njegovom naplatom dobit Kompanije bit ¢e uvecana za
prikazani iznos.

Potrebni prihod za obavljanje regulirane djelatnosti umanjuje se i za iznos finansijskih prihoda
koje ¢e Kompanija obezbijediti orocavanjem dijela sredstava koja se nalaze na racunima
Kompanije. U zahtjevu Kompanija je navela iznos od 2,588,400 KM po osnovu finansijskog
prihoda koji planira ostvariti u 2017. godini. Kompanija u posljednjih nekoliko godina ostvaruje
znacajan finansijski prihod koji najve¢im dijelom proistjece iz dugorocnih finansijskih plasmana.
U Finansijskom izvjeStaju za prvih devet mjeseci 2016. godine prikazano je ostvarenje ovog
prihoda u visini od 4.673.579 KM, od toga se 3.777.645 KM odnosi na prihod od kamata na
orocene depozite, 836.753 KM na prihod od pozitivnih kursnih razlika, dok se preostali dio od
59.181 KM odnosi na prihod od kamata na depozite po videnju.

Kroz odgovore na pitanja postavljena na formalnoj javnoj raspravi, a koja su se odnosila na ovaj
prihod, Kompanija je dostavila pregled oro¢enih depozita sa kamatama i periodom oroéenja.
Evidentno je da Kompanija ima ukupno oro¢enih 150 mil. KM na period od dvije godine sa
kamatnom stopom koja se krece u rasponu od 1,2 do 2,69 %. Takoder, Kompanija je prikazala

oro¢enje 10 mil. KM sa kamatnom stopom od 3,6 % kod Banke Srpske koja se nalazi u
likvidaciji, ali su sredstva priznata u likvidacionoj masi. Uvazavajuéi Cinjenicu da su u
prethodnim godinama ostvarenja ovog prihoda bila znatno visa od planskih projekcija, te sumu
oroCenih sredstava, kao i znatan prihod od pozitivnih kursnih razlika, ¢ini se realnijim ovaj
prihod za 2017. godinu odobriti u iznosu od 3.000.000 KM.

ITC mehanizam je mehanizam kompenzacije koji omogucava pokrivanje troskova na prijenosnoj
mrezi koji nastaju usljed prekograni¢nih tokova. Shodno ¢lanu 16. Tarifne metodologije potrebni
prihod za obavljanje regulirane djelatnosti umanjuje se za iznos ostalih prihoda koji se odnose na
reguliranu djelatnost uklju¢ujuc¢i neto iznos (prihod-rashod) ostvaren od prekograni¢nih tokova.
Prvobitno, BiH je ucestvovala u ITC mehanizmu zemalja jugoistocne Evrope. Zajednicki
evropski ITC mehanizam, koji obuhvata 26 zemalja i 31 operatora prijenosnog sistema, stupio je
na snagu 1. juna 2007. godine. U 2015. godini ostvaren je prihod po ovom osnovu od 4.559.917
KM a procjena ostvarenja za 2016. kao i plan za 2017. godinu je dat u visini od 4.040.184 KM.
Uvazavajuci ostvarenje za prvih devet mjeseci 2016. godine koje je nize u odnosu na ranije
godine, ovaj prihod se za 2017. godinu odobrava u visini 3.780.000 KM.

Prihod od aukcija, odnosno dodjele prekograni¢nih prijenosnih kapaciteta predstavlja vrstu
prihoda koji se tretira u skladu sa ¢lanom 16. Tarifne metodologije. Ove prihode Kompanija
ostvaruje od 2010. godine, a prema podacima iz ranijih godina i rezultatima godisSnje aukcije za
2017. godinu, ukupni prihod po osnovu dodjele prekograni¢nih prijenosnih kapaciteta za 2017.
godinu se odobrava u iznosu od 3.000.000 KM.

Kako je ranije obrazloZzeno, Kompanija je uknjiZila efekte procjene u poslovne knjige od 1.
januara 2015. godine. Kao posljedica procjene pored uvecanog troska amortizacije kao protuteza
javlja se prihod odnosno dobit iz kapitala. Pomenuta dobit je u 2015. godini iznosila 6.334.688
KM a procjena ostvarenja za 2016. godinu iznosi 6.926.274,54 KM. Za 2017. godinu odobrava
se iznos na nivou 2016. godine, odnosno 6.926.274,54 KM po osnovu dobiti iz kapitala.

Kompanija je u 2014. godini ostvarila prihod po osnovu prikljucaka od 23.418.080 KM a u
2016. godini procjena je 2.689.525 KM. Za 2017. godinu Kompanija nije planirala prihod od
prikljucaka Sto je izazvalo posebno zanimanje DERK-a i umjesac¢a. Kompanija u svom odgovoru
naglaSava neizvjesnost u pogledu ostvarenja ovog prihoda i dalje obrazlaze: “Prihod od
prikljucaka ne smije biti odbitna stavka. Prihod od prikljucaka je namenjen iskljucivo za
investicije u prenosnu mrezu, a ne za pokrivanje troskova. To jasno piSe u tarifnoj metodologiji i
toga se regulator mora drzati clan 14. stav (4). Prema postojecim aktima nije moguce predvidjeti
da li se mozZe ocekivati ostvarenje prihoda po osnovu novih prikljucaka u narednom periodu.”

Navodi Kompanije o tretmanu ovog prihoda i njegovom utjecaju na ukupni prihod predstavljaju
slobodnu interpretaciju odredbe iz Tarifne metodologije. Naime, u skladu sa ¢lanom 14. stav (4)
Tarifne metodologije kroz mreZarinu se ne placa naknada za prikljucak, ve¢ se ona posebno
naplacuje od korisnika sistema. Na taj nacin prihod od prikljucenja ulazi u finansijske bilanse
Kompanije na prihodovnoj strani bilansa uspjeha i tretira se kao odbitna stavka prilikom izratuna
potrebnog prihoda. Uvazavajuci spoznaje o aktivnostima koje se vode oko izgradnje novih
prikljucaka prije svega vjetroparkova, zatim uvazavajuci ishod spora kakav je predlozen u nacrtu
Odluke o rjesavanju spora u primjeni Pravilnika o priklju¢ku (HE Mostarsko blato), za 2017.
godinu odobrava se iznos od 4.000.000 KM po osnovu prihoda od prikljucaka.



Dispozitiv Odluke objavljen u ““Sluzbenom glasniku BiH” broj 28/17, od 18.04.2017.

Potrebni prihod za obavljanje regulirane djelatnosti umanjuje se za iznos amortizacije na
donirana sredstva u visini od 2.410.208 KM, a u skladu sa ustaljenim principima i praksom koju
DERK redovno primjenjuje prilikom utvrdivanja tarifa za regulirane subjekte u svojoj
nadleznosti.

Na osnovu obavljene analize zahtjeva Kompanije, Komisija je ocijenila da realna suma ukupnih
troSkova i rashoda Kompanije iznosi 128.161.839, odnosno 107.475.788 KM po odbitku
prethodno navedenih prihoda od prekograni¢ne trgovine, amortizacije doniranih sredstava,
finansijskih prihoda, dobiti iz kapitala i prihoda od prikljucaka.

Energija na osnovu koje se izraGunava prijenosna tarifa, u skladu sa Tarifnom metodologijom,
procijenjena je na osnovu ostvarenja za 2016. godinu koje iznosi 11.948.365.012 kWh. Veli¢ina
iz Bilansa elektricne energije na prijenosnoj mrezi za 2017. godinu od 11.618.937.161 moze se, S
obzirom na ostvarenje za 2016. godinu, smatrati znacajno potcijenjenom, te se kao objektivna
procjena za 2017. godinu uzima iznos od 12.090.195.173 kWh.

Prijenosna mrezarina za snagu i prijenosna mrezarina za energiju izracunavaju se prema odnosu
snage i energije 35 %:65 %, u skladu sa Tarifnom metodologijom.

Prijenosna mrezarina za snagu iznosi 1,472 KM/KW i obracunava se mjesecno kupcima na
osnovu zbira neistovremenih vrSnih optere¢enja u tackama preuzimanja. Na osnovu Bilansa
elektrine energije na prijenosnoj mrezi za 2017. godinu i odnosa preuzete energije i snage iz
prijenosnog sistema ostvarenog u 2016. godini, odreduje se ukupni iznos fakturirane snage na
godisnjem nivou od 25.550.000 kW.

Prijenosna mreZarina za energiju iznosi 0,578 feninga/lkWh kao odnos potrebnog prihoda koji se
prikuplja od kupaca umanjen za dio koji se odnosi na snagu i preuzete energije iz prijenosnog
sistema od 12.090.195.173 kWh.

Opredjeljenje je DERK-a da osigura ujednacen pristup i suodnos u donosenju odluka o tarifama
za rad Nezavisnog operatora sistema u BiH i Elektroprijenosa BiH. Shodno tome, u pogledu
energije preuzete u pumpnom rezimu rada, Komisija odlucuje da se, za energiju preuzetu u
pumpnom nacinu rada, proizvodacima ne naplacuje tarifa za usluge prijenosa.

Prednje navedene tarife, po uvjerenju Komisije, osiguravaju potrebni prihod za efikasno, sigurno
I pouzdano poslovanje Kompanije, odnosno omogucavaju pokri¢e svih razumno nastalih
troSkova i rashoda u poslovanju.

U okvirima razumnog diskrecijskog prava Komisije da potvrdi reprezentativnost i opravdanost
svih podnijetih podataka i tvrdnji, da procjeni stepen vjerovatnoce ostvarenja svih procijenjenih
troSkova i rashoda, na osnovu sveobuhvatnog razmatranja svih dokaza istaknutih u zahtjevu,
izvjestaju voditelja postupka, komentarima podnosioca zahtjeva i zainteresiranih lica (umjesaca),
Komisija donosi odluku kao u dispozitivu.

DERK ¢e kontinuirano pratiti efekte primjene usvojenih tarifa zadrzavajuéi pravo podeSavanja
tarifa kada ocijeni da je to potrebno.

Shodno ¢lanu 14. Pravilnika o tarifnom postupku, podnosilac zahtjeva kao regulirani subjekt ima
obavezu obezbijediti pristup javnosti zvani¢no odobrenoj tarifi, tako da odlukom odobrena tarifa
bude na raspolaganju javnosti u njegovom glavnom uredu tokom radnih dana i objavljena na
njegovoj internet stranici.

10



Dispozitiv Odluke objavljen u ““Sluzbenom glasniku BiH” broj 28/17, od 18.04.2017.

U skladu sa ¢lanom 9.2 Zakona o prijenosu, regulatoru i operatoru sistema elektricne energije u
Bosni i Hercegovini, protiv odluke o odobrenju tarifa moze se pokrenuti postupak pred Sudom
Bosne i Hercegovine podnoSenjem tuzbe u roku od 60 dana od dana prijema ove odluke.

Broj: 04-28-5-333-46/16
3. aprila 2017. godine

Predsjedavajuc¢i Komisije

Tuzla Suad Zeljkovi¢

